
Ատոմ Մարգարյան, տ.գ.թ., դոցենտ, ՀՊՏՀ 
 

Ազա Միհրանյան, տ.գ.դ., պրոֆեսոր,  
ՌԴ ԳԱԱ Տնտեսագիտության ինստիտուտ  

 

Անի Հունանյան, մագիստրանտ 
 ՀՊՏՀ 

 

ԳԻՏԱՏԵԽՆԻԿԱԿԱՆ ԳՈՐԾՈՆԸ ԻՆՈՎԱՑԻՈՆ ՏՆՏԵՍՈՒԹՅԱՆ 
ՁԵՎԱՎՈՐՄԱՆ ՀԱՄԱԿԱՐԳՈՒՄ  

Հիմնաբառեր – Ինովացիոն տնտեսություն, գիտատեխնիկական 
գործունեություն,գիտելիքի արտադրություն, տեղեկատվական 
տեխնոլոգիաներ, Ազգային ինովացիոն համակարգ, 
գիտատեխնիկական ներուժ 

  

Ժամանակակից աշխարհում հասարակության և տնտեսության 
զարգացման կարևոր հիմնապայմաններից մեեկը գիտական և գի-
տատեխնիկական, այդ թվում` ինովացիոն գործունեությունն է: Հա-
մաշխարհային զարգացման ժամանակակից փուլը բնութագրվում 
է նոր` ինովացիոն տիպի տնտեսությունների ձևավորմամբ, որտեղ 
գիտելիքների ազդեցությունը ունի որոշիչ դեր, իսկ գիտելիքների 
արտադրությունը տնտեսական աճի կարևորագույն աղբյուր է:  

Ինովացիոն տնտեսություններին բնորոշ են մի շարք հիմնարար 
հատկանիշներ, ինչպիսիք են՝ հասարակության մեջ գիտելիքների 
առանձնահատուկ դերը, ծրագրային հենքի վրա կառավարման և 
արտադրության բոլոր ոլորտների և ճյուղերի թվայնացումը, զարգա-
ցած ինովացիոն ենթակառուցվածքների ձևավորումը, սոցիալական 
կառույցների արմատական փոփոխությունները, նորաստեղծություն-
ների բնագավառում մասնագիտական կադրերի պատրաստման և 
վերապատրաստման առաջանցիկ համակարգը1:  

Վերոնշյալները վկայում են, որ գիտելիքների վրա հիմնված 
տնտեսության ձևավորման կարևորագույն հիմնապայմանը բարձր 
ինովացիոն ակտիվությունն է տնտեսության բոլոր մակարդակնե-
րում։ Հասարակական, պետական, ձեռնարկատիրական, ինչպես 
նաև հասարակության ինովացիոն ներուժի հիմնարար բաղադրչը, 
ինովացիոն տնտեսության հիմքը արդյունավետ ինովացիոն ենթա-
կառուցվածքի առկայությունն է2: 

                                                                 
1 http://www.ssau.ru/resources/ump/kiselev_spio/2/ 
2 А. М. Мухамедьяров Инновационный менеджмент: учебное пособие, Москва; 

ՀՀ-ում ազգային ինովացիոն համակարգի ձևավորման ան-
հրաժեշտությունը պայմանավորում է նաև դրա սոցիալական ուղղ-
վածության շեշտադրումը: Նման տնտեսության առկայությունը 
միաժամանակ կնպաստի միմյանց հետ փոխկապակցված հիմնա-
խնդիրների լուծմանը՝ մարդկային ներուժի զարգացմանը, մրցակ-
ցային ինստիտուցիոնալ միջավայրի ստեղծմանը, նորամուծական 
տեխնոլոգիական զարգացման հիմքով տնտեսության կառուց-
վածքի զանազանակերպումը և այլն:  

Տնտեսական զարգացման վերլուծությունները վկայում են, որ 
նորամուծական գործընթացների հիմնական գրավականը ոչ թե 
ստեղծված նոր տեխնիկական միջոցների քանակն է, այլ դրանց 
կիրառման շրջանակները տնտեսական շրջանառության տարբեր 
փուլերում: Հենց այստեղ էլ առաջ է գալիս զարգացած ինովացիոն 
ենթակառուցվաքների անհրաժեշտության խնդիրը: Նշված ենթա-
կառուցվածքները վերաբերում են նաև սոցիալական ոլորտներին՝ 
կառավարմանը, կրթությանը, առողջապահությանը, մշակույթին և 
այլն: Նշված հիմնախնդիրների լուծումն անհնարին կլինի առանց 
պետական միջամտության:  

Գիտատեխնիկական գործունեությունը գիտելիքի նյութակա-
նացումն է, արտադրողական ուժերի տարրերի վերածումը և ար-
տադրության մեջ դրանց ներառումն ու արդյունավետ օգտագոր-
ծումը: Այն իրենից ներկայացնում է արտադրության գործոնների 
որակական կատարելագործումը գիտության ու տեխնիկայի զար-
գացման ու դրա նորագույն նվաճումների կիրառման հիման վրա:  

Գիտատեխնիկական ներուժը մի կողմից բնութագրում է երկրի 
հնարավորությունները կիրառելու գիտատեխնիկական առաջըն-
թացի (ԳՏԱ) ձեռքբերումները, իսկ մյուս կողմից` ԳՏԱ-ին պետու-
թյան անմիջականորեն մասնակցության աստիճանը: Գիտական 
հետազոտություններն ավելի ու ավելի են վերածվում նյութական 
արտադրության անբաժանելի մասի, իսկ նորարարությունների 
ներդրումն արդյունաբերության ոլորտ դարձել է մրցունակության 
կարևոր գործոն: Արդի համաշխարհային տնտեսությունում ներ-
դրումների մեծ մասն իրականացվում է գիտահետազոտական և 
փորձակոնստրուկտորական (ԳՀՓԿ) աշխատանքների ոլորտում: 
Միաժամանակ բարձրանում է պետական գիտատեխնիկական, 
նորարարական և կրթական քաղաքականության դերը: Որպես 
գիտատեխնիկական ներուժի հիմնական բաղկացուցիչ, որը բնու-
թագրում է դրա վիճակն ու զարգացման միտումները, առաջին 
հերթին շեշտադրվում է երկրի ապահովվածությունը գիտատեխ-
նիկական կադրերով և համապատասխան նյութական բազայով:  

Գիտատեխնիկական գործունեության բավական բարդ և 
ամբողջական համակարգում առանձնահատուկ կարևոր ցուցանիշ 
է ԳՀՓԿ աշխատանքների ծավալը: Դրանք որևէ ապրանքի պատ-
րաստման և փորձարկման համար կատարվող մշակումներն են: 
Ամբողջ աշխարհում իրականացվող ԳՀՓԿ աշխատանքների 85%-ը 
իրականացվում է ԱՄՆ-ում, Ճապոնիայում, Գերմանիայում, Ֆրան-
սիայում և Մեծ Բրիտանիայում, ընդ որում այլ ոլորտում առաջա-
տարն ԱՄՆ-ն է3:  

Ազգային ինովացիոն համակարգի ձևավորման ճանապարհին 
կարևորվում են մի քանի բաղկացուցիչներ: Նախ, գիտությունը, 
որը համարվում է գիտելիքների բարդ համակցված ամբողջու-
թյուն, ներկայացնելով մարդկային գործունեության առանձին բա-
վականին ընդգրկուն ոլորտ։ 2013 թ. ՀՀ 62 գիտական կազմակեր-
պություններում զբաղված աշխատողների թավաքանակը կազմել 
է 5230 մարդ, իսկ գիտատեխնիկական աշխատանքների ծավալը՝ 
10,2 միլիարդ դրամ4, որի գերակշիռ մասը կազմել են կիրառական 
հետազոտությունները: Այսօր Հայաստանի գիտության ոլորտը 
ստանում է ՀՆԱ-ի 0,26%-ի չափով ֆինանսավորում: Մինչդեռ կա-
յուն զարգացում ունեցող երկրները գիտատեխնիկական ոլորտի 
վրա ծախսում են իրենց ՀՆԱ-ի 2-3%-ից ոչ պակաս: Օրինակ, 
Իսրաելը 2012թ. Գիտության ոլորտի վրա ծախսել է ՀՆԱ 4,4 տոկոսը, 
Ֆինլանդիան՝ 3,88, Հարավային կորեան՝ 3,74, Շվեդիան՝ 3,4, ԱՄՆ-ը 
2,9 տոկոսը5։ Երկիրը որքան շատ է ծախսում գիտատեխնիկական 
ոլորտի վրա, այնքան բարձր են նրա տնտեսական զարգացման 
մակարդակը և բնակչության կենսամակարդակը: Գիտության 
գնահատման և զարգացման մակարդակի մասին հետևություններ 
կարելի է անել՝ գնահատելով այն պայմանավորող ցուցանիշները, 
ինչպիսին օրինակ գիտատեխնիկական գործունեության ցուցա-
նիշները: Մյուս կարևոր ցուցանիշը, որը վկայում է գիտության 
զարգացման մասին գիտական հրապարակումներն են, որոնք 
բովանդակում են գիտահետազոտական աշխատանքների կարևոր 
արդյունքները: 

Տեխնիկան և տեխնոլոգիան, որոնք ներառում են գիտական 
հայտնագործություններն ու գիտելիքները: Նոր տեխնիկայի և 
տեխնոլոգիայի օգտագործման հիմնական նպատակն է ար-

                                                                 
3 www.gtmarket.ru 
4 ²½·³ÛÇÝ íÇ×³Ï³·ñ³Ï³Ý Í³é³ÛáõÃÛáõÝ, î³ñ»·Çñù 2014, ·ÇïáõÃÛáõÝ, 

http://www.armstat.am/file/doc/99489198.pdf 
5 http://gtmarket.ru/ratings/research-and-development-expenditure/info 

տադրության և աշխատանքի արտադրողականության արդյունա-
վետության բարձրացումը: Արտադրության կատարելագործման 
ավանդական ուղիների հետ մեկտեղ, ներկայումս զարգացում են 
ապրում նաև ժամանակակից ուղղությունները: Դրանցից հիմնա-
կաններն են՝ էլեկտրոնացումը, էներգետիկ տնտեսության վերա-
կառուցումը, էներգիայի նոր աղբյուրների օգտագործումը, նոր 
նյութերի արտադրությունը, կենսատեխնոլոգիայի զարգացումը: 

Ժամանակակից տնտեսությունը բնութագրվում է նոր պա-
հանջներով նաև կառավարման նկատմամբ: Այս պայմաններում 
մեծ նշանակություն է ձեռք բերում էլեկտրոնային կառավարման 
ներդրումը: Հայաստանի Ազգային մրցունակության զեկույցում ևս 
կարևորվում է տեխնոլոգիաների և կառավարման համակարգերի 
արդիականացման խնդիրը և նշվում, որ դա ենթադրում է ժամա-
նակակից ՏՀՏ լուծումների և ճկուն կառավարման համակարգերի 
որդեգրում6: 2012թ-ի դրությամբ Հայաստանի Ծրագրային ապահո-
վում և ծառայություններ ոլորտի 16 կազմակերպությունների 
շրջանառությունը կազմել է շուրջ 244.3 մլն ԱՄՆ դոլար, իսկ ին-
տերնետ ծառայություններ տրամադրող ընկերությունների շրջա-
նառությունը` 76.6 մլն ԱՄՆ դոլար: Հայաստանում տեխնիկական 
աշխատուժը ՏՀՏ խոշոր ընկերությունների և վերազգային կազմա-
կերպությունների համար ստեղծում է շահավետ ներդրումային 
պայմաններ: Ըստ «Հայաստանի տեղեկատվական և հեռահաղոր-
դակցության ոլորտի 2012 թ-ի հաշվետվության»՝ հաշվարկվել է, որ 
այս մրցունակ մասնագետները միջին հաշվով ապահովում են 
իրենց ընկերությունների համար 37,000 ԱՄՆ դոլար տարեկան 
արտադրողականություն7: 

ՀՀ-ում հիմնարար գիտության որոշակի ոլորտներ տարեց-
տարի զարգանում են: Դա են վկայում միջազգային հեղինակավոր 
հանդեսներում գիտնականների հրապարակված հոդվածները, 
սակայն դա չի բավարարում կիրառական գիտությանը՝ ինովա-
ցիոն տեխնոլոգիաների ներդրման առումով: Ուրեմն անհրաժեշտ 
է գնահատել գիտահետազոտական և փորձակոնստրուկտորա-
կան ինստիտուտների ու կազմակերպությունների` տարիների ըն-

                                                                 
6 Ð³Û³ëï³ÝÇ ³½·³ÛÇÝ ÙñóáõÝ³ÏáõÃÛ³Ý ½»ÏáõÛó 2013-2014 ¥Æ-ìÇ øáÝë³ÉÃÇÝ·, 

§îÝï»ëáõÃÛáõÝ ¨ ³ñÅ»ùÝ»ñ¦ Ñ»ï³½áï³Ï³Ý Ï»ÝïñáÝ, 2014£ http://ev.am/hy 
/competitiveness/armenia-competitiveness-report 

7 Ò»éÝ³ñÏáõÃÛáõÝÝ»ñÇ ÇÝÏáõμ³ïáñ ÑÇÙÝ³¹ñ³Ù, §Ð³Û³ëï³ÝÇ ï»Õ»Ï³ïí³Ï³Ý 
¨ Ñ»é³Ñ³Õáñ¹³ÏóáõÃÛ³Ý áÉáñïÇ Ñ»ï³½áïáõÃÛ³Ý Ñ³ßí»ïíáõÃÛáõÝ¦ 2012Ã: 
www.mineconomy.am/State-of-Industry-Report-2012-EDITED-ARM 

թացքում ձևավորված գիտական ժառանգությունը և անցում կա-
տարել առևտրայնացման գործընթացի կազմակերպմանը: 

Առհասարակ ներդրումներ իրականացնելու համար խիստ 
կարևոր է համապատասխան ներդրումային մթնոլորտի առկայու-
թյունը, քանի որ ներդրումները կապված են մեծ ռիսկերի հետ, 
հատկապես երբ խոսքը վերաբերում է գիտության և հետազոտու-
թյունների ոլորտում կատարվող ներդրումներին, քանի որ վերջին-
ներս աչքի են ընկնում անորոշության բարձր մակարդակով:  

 Ազգային տնտեսությունների գիտատեխնիկական ռեսուրս-
ները բնութագրող կարևորագույն ցուցանիշներից են ԳՀՓԿ աշխա-
տանքների վրա կատարվող ծախսերը: ՀՆԱ-ում, նշված ծախսերը 
բնակչության մեկ շնչի հաշվով, ԳՀՓԿ աշխատանքներին տրվող 
բյուջետային հատկացումների բաժինը պետական բյուջեի ընդհա-
նուր ծախսերում, գիտության և գիտական սպասարկման ոլորտում 
զբաղված մասնագետների թիվը, առաջավոր գիտական նվաճում-
ների համար տրվող պարգևատրումների քանակը, գիտատար 
արտադրանքի բաժինը ՀՆԱ-ի և արդյունաբերական արտադրու-
թյան մեջ, տվյալ երկրի բաժինը բարձրագույն տեխնոլոգիաների 
համաշխարհային շուկայում8: 

 Ակնհայտ է մի բան, որ նոր գիտելիքների ստեղծման ու 
դրանց հիման վրա մրցունակ տեխնոլոգիական մշակումների 
գործընթացները կարող են հաջողության հասնել միայն համապա-
տասխան ինստիտուցիոնալ ենթակառուցվածքի և արդյունավետ 
պետական քաղաքականության միջոցով։  

  

                                                                 
8 А. С. Булатов «Мировая экономика», Москва 2005, стр. 240-24.1 

Обсуждались вопросы развития научно-технической деятельности 
в деле формирования инновационной экономики. Обосновалось что 
научное производства является быстро развивающийся частью эконо-
мики и научные исследования еще больше становятся неотличаемой 
частью материального производства. Акцентировалось необходимость 

The issues about the development of scientific and technical activities 
have been discussed in the formation of innovative economy. It has been 
grounded that the scientific production is the rapid developing segment of 
economy and scientific studies are becoming an integral part of material 
production more and more. It has been emphasized the necessity of social-
oriented formation of national innovation system in the Republic of 
Armenia, the main indicators and components characterizing the scientific 
and technical resources have been separated. 

 
 


